
Монгол Улсын Их Хурлын 2021 оны хаврын ээлжит чуулганы

5 дугаар сарын 28-ны өдөр /Баасан гараг/-ийн нэгдсэн хуралдааны

 товч тэмдэглэл


Улсын Их Хурлын дарга Г.Занданшатар ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Улсын Их Хурлын чуулганы нэгдсэн хуралдааныг цахим хэлбэрт шилжүүлж, Улсын Их Хурлын дарга Г.Занданшатар, Улсын Их Хурлын дэд дарга Т.Аюурсайхан, С.Одонтуяа, Улсын Их Хурлын гишүүн,  Улсын Их Хурал дахь Ардчилсан намын бүлгийн дарга Д.Ганбат, Нийгмийн бодлогын байнгын хорооны дарга М.Оюунчимэг, Улсын Их Хурлын гишүүн Б.Пүрэвдорж нар “Их хуралдай” танхимаас, бусад гишүүд  MyParliament программ болон цахим хуралдааны программыг ашиглан чуулганы нэгдсэн хуралдаанд цахимаар оролцов. 

Хуралдаанд ирвэл зохих 75 гишүүнээс 40 гишүүн цахим хуралдааны программын ирцэд бүртгүүлж, 53.3 хувийн ирцтэйгээр хуралдаан 10 цаг 10 минутад Төрийн ордны “Их хуралдай” танхимд эхлэв.

           Чөлөөтэй: П.Анужин, Б.Баттөмөр, Ж.Бат-Эрдэнэ, Б.Бейсен, Х.Болорчулуун, С.Бямбацогт, Ж.Ганбаатар, Г.Ганболд, Н.Ганибал, Г.Дамдинням, Б.Жавхлан, Н.Наранбаатар, Л.Оюун-Эрдэнэ, Ш.Раднаасэд, Ц.Сэргэлэн, Г.Тэмүүлэн, Ч.Ундрам, У.Хүрэлсүх, Ц.Цэрэнпунцаг, Б.Чойжилсүрэн, Б.Энх-Амгалан, Л.Энх-Амгалан, Н.Энхболд;

          Эмнэлгийн чөлөөтэй: Н.Учрал;

   Тасалсан: Ш.Адьшаа, Ж.Батжаргал, Ж.Батсуурь, Х.Булгантуяа, Ж.Мөнхбат, Г.Мөнхцэцэг, Х.Нямбаатар, Ч.Хүрэлбаатар, Д.Цогтбаатар, Ж.Эрдэнэбат.



Улсын Их Хурлын дарга Г.Занданшатар Монгол Улсын сайд, Засгийн газрын Хэрэг эрхлэх газрын дарга Ц.Нямдоржоос ирүүлсэн ХЭГ 14/11 дугаартай албан бичгийг танилцуулж, Монгол Улсын Их Хурлын гишүүн Д.Ганбатаас Монгол Улсын Ерөнхий сайдад хандан Нүүрс тээвэрлэлтийн салбарт хэрэгжиж буй тогтоол, шийдвэрийн хэрэгжилтийн байдал, цаашид Засгийн газраас авч хэрэгжүүлэх арга хэмжээний талаар тавьсан асуулгын хариуг сонсох асуудлыг хойшлуулав./10:13/ 

Нэг.“Түр хороо байгуулах тухай” Улсын Их Хурлын тогтоолын төсөл /Улсын Их Хурлын гишүүн Э.Бат-Амгалан нарын 23 гишүүнээс 2021.05.21-ний өдөр өргөн мэдүүлсэн, анхны хэлэлцүүлэг/

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын Зөвлөхүүдийн албаны зөвлөх Ц.Баянмөнх, Байнгын хорооны асуудал хариуцсан хэлтсийн Төрийн байгуулалтын байнгын хороо хариуцсан ахлах зөвлөх Б.Хатантуул, референт Э.Баттогтох нар байлцав.

Төслийг анхны хэлэлцүүлэгт бэлтгэсэн талаар Төрийн байгуулалтын байнгын хорооноос гаргасан санал, дүгнэлтийг Улсын Их Хурлын гишүүн Ж.Сүхбаатар цахимаар танилцуулав.


Байнгын хорооны санал, дүгнэлттэй холбогдуулан Улсын Их Хурлын гишүүн Ж.Чинбүрэнгийн тавьсан асуултад, Улсын Их Хурлын гишүүн Ж.Сүхбаатар цахимаар хариулж, тайлбар хийв.

Монгол Улсын Их Хурлын чуулганы хуралдааны дэгийн тухай хуулийн 7 дугаар зүйлийн 7.12-т заасны дагуу санал хураалтыг MyРarliament программыг ашиглан цахим хэлбэрээр явуулав.


Г.Занданшатар: Байнгын хорооны саналаар “Түр хороо байгуулах тухай” Улсын Их Хурлын тогтоолын төслийг анхны хэлэлцүүлгээр батлах горимын саналыг дэмжье гэсэн санал хураалт явуулъя.

Зөвшөөрсөн: 
22

Татгалзсан:

17

Бүгд:


39

56.4 хувийн саналаар Байнгын хорооны санал дэмжигдлээ.

Г.Занданшатар: Байнгын хорооны саналаар “Түр хороо байгуулах тухай” Улсын Их Хурлын тогтоолын төслийг баталъя гэсэн санал хураалт явуулъя.
Зөвшөөрсөн: 
20

Татгалзсан:

19

Бүгд:


39

51.3 хувийн саналаар тогтоол батлагдлаа.

Уг асуудлыг 10 цаг 20 минутад хэлэлцэж дуусав.


Хоёр.Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Т.Энхтүвшин нарын 5 гишүүн 2021.05.13-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Бодлого, төлөвлөлтийн газрын дарга А.Хишигбаяр нар цахимаар оролцов. 

Хуралдаанд Улсын Их Хурлын Ерөнхий нарийн бичгийн дарга Л.Өлзийсайхан, Улсын Их Хурлын Тамгын газрын Тэргүүн дэд дарга О.Номинчимэг, Хууль, эрх зүйн газрын Зөвлөхүүдийн албаны зөвлөх М.Отгон, Байнгын хорооны асуудал хариуцсан хэлтсийн референт Б.Мажигсүрэн, мөн хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр нар байлцав.


Төслийг эцсийн хэлэлцүүлэгт бэлтгэсэн тухай Нийгмийн бодлогын байнгын хорооноос гаргасан танилцуулгыг Улсын Их Хурлын гишүүн Ц.Сандаг-Очир цахимаар танилцуулав.


Байнгын хорооны танилцуулгатай холбогдуулан Улсын Их Хурлын гишүүдээс асуулт, санал гараагүй болно.


Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийг эцэслэн батлуулах бэлтгэл хангуулахаар Нийгмийн бодлогын байнгын хороонд шилжүүлэв.

Улсын Их Хурлын дарга Г.Занданшатар Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийг эцэслэн батлах асуудлыг хойшлуулав./10:22/

Чуулганы нэгдсэн хуралдаанаар 2 асуудал хэлэлцэв.
Чуулганы нэгдсэн хуралдааны зохион байгуулалтыг Улсын Их Хурлын Тамгын газрын Хууль, эрх зүйн газрын Хуралдаан зохион байгуулах хэлтсийн дарга Г.Агар-Эрдэнэ, шинжээч Э.Сувд-Эрдэнэ, С.Энхзаяа нар болон техник хангамжийн зохион байгуулалтыг Мэдээллийн технологийн хэлтсийн Программ хангамжийн албаны ахлах референт Ч.Тунгалаг, референт Ч.Алтантөр, шинжээч Б.Эрдэнэбаяр нар хариуцан ажиллав.

Хуралдаан 13 минут үргэлжилж, 75 гишүүнээс 41 гишүүн хүрэлцэн ирж, 54.7 хувийн ирцтэйгээр 10 цаг 23 минутад өндөрлөв.

Тэмдэглэлтэй танилцсан:

ЕРӨНХИЙ НАРИЙН

БИЧГИЙН ДАРГА





Л.ӨЛЗИЙСАЙХАН

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ



П.ОЮУНГЭРЭЛ
МОНГОЛ УЛСЫН ИХ ХУРЛЫН 2021 ОНЫ ХАВРЫН 

ЭЭЛЖИТ ЧУУЛГАНЫ 5 ДУГААР САРЫН 28-НЫ ӨДӨР 

/БААСАН ГАРАГ/-ИЙН НЭГДСЭН ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ
          Г.Занданшатар: Улсын Их Хурлын гишүүдийн өглөөний амгаланг айлтгая. 

Дэлхийн эрүүл мэндийн байгууллага, Засгийн газар, Улсын онцгой комисс, мэргэжлийн байгууллагуудаас гаргасан зөвлөмж шийдвэр болон онцгой нөхцөлд хэрэглэгдэх хуралдааны дэгд заасны дагуу Улсын Их Хурлын гишүүд цахим хуралдааны программыг ашиглан ирцээ бүрдүүлж, нэгдсэн хуралдаанд цахимаар оролцож байна.


Гишүүдийн ирц бүрдсэн байна. Танхимд 6 гишүүн, цахимаар 34 гишүүн оролцож байна. 

Ингээд Улсын Их Хурлын 2021 оны хаврын ээлжит чуулганы 5 дугаар сарын 28-ны өдрийн нэгдсэн хуралдаан нээснийг мэдэгдье.

Чуулганы нэгдсэн хуралдаанаар хэлэлцэх асуудлыг танилцуулна.

1 “Түр хороо байгуулах тухай” Улсын Их Хурлын тогтоолын төсөл.

2. Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл

3. Нийгмийн даатгалын тухай хуульд өөрчлөлт оруулах тухай хуулийн төсөл болон нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл, эцэслэн батлах үе шат


Хууль эцэслэн батална гэдгийг сануулж байна.


Үдээс хойших хуралдаанаар Монгол Улсын сайд, Засгийн газрын Хэрэг эрхлэх газрын дарга Цэндийн Нямдоржоос асуулгын тухай ХЭГ 14/11 дугаартай албан бичиг ирүүлснийг уншиж танилцуулъя.


 Монгол Улсын Их Хурлын дарга Г.Занданшатар танаа. Асуулгын тухай. 

Улсын Их Хурлын гишүүн Д.Ганбатаас уул уурхайн салбарт нүүрс тээвэрлэлтийн чиглэлээр гарсан тогтоол, шийдвэрийн хэрэгжилтийн байдал болон цаашид хэрэгжүүлэх арга хэмжээний талаар Монгол Улсын Ерөнхий сайдад тавьсан асуулгын хариуг Улсын Их Хурлын 2021 оны 5 дугаар сарын 28-ны өдрийн чуулганы нэгдсэн хуралдаанд танилцуулахыг Монгол Улсын Ерөнхий сайд Л.Оюун-Эрдэнээс Зам, тээврийн хөгжлийн сайд Л.Халтарт үүрэг болгосон. 
Зам, тээврийн хөгжлийн сайд Л.Халтар 2021 оны 5 дугаар сарын 28-ны өдөр зайлшгүй шалтгааны улмаас орон нутагт ажиллах болсонтой холбогдуулан чуулганы хуралдаанд танилцуулах уг асуудлыг хойшлуулж өгөхийг хүсье.


Ийм хүсэлт ирүүлсэн байна.


Албан бичиг ирүүлсэнтэй холбогдуулан өнөөдрийн нэгдсэн хуралдааны хэлэлцэх асуудлын дараалалд орсон Улсын Их Хурлын гишүүн Д.Ганбатаас Монгол Улсын Ерөнхий сайдад хандан Нүүрс тээвэрлэлтийн салбарт хэрэгжиж буй тогтоол, шийдвэрийн хэрэгжилтийн байдал болон цаашид Засгийн газраас авч хэрэгжүүлэх арга хэмжээний талаар тавьсан асуулгын хариуг сонсох асуудлыг хойшлуулж байна.

Хэлэлцэх асуудалд орно.


“Түр хороо байгуулах тухай” Улсын Их Хурлын тогтоолын төслийн анхны хэлэлцүүлгийг явуулна.


Төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг Улсын Их Хурлын гишүүн Жамъянхорлоогийн Сүхбаатар танилцуулна.


Ж.Сүхбаатар: Улсын Их Хурлын дарга, эрхэм гишүүд ээ, Улсын Их Хурлын гишүүн Э.Бат-Амгалан нарын 23 гишүүнээс 2021 оны 5 дугаар сарын 21-ний өдөр Улсын Их Хуралд өргөн мэдүүлсэн “Түр хороо байгуулах тухай” Улсын Их Хурлын тогтоолын төслийн хэлэлцэх эсэх асуудлыг Улсын Их Хурал 2021 оны 5 дугаар сарын 27-ны өдрийн чуулганы нэгдсэн хуралдаанаар хэлэлцэж, анхны хэлэлцүүлэгт бэлтгүүлэхээр Төрийн байгуулалтын байнгын хороонд шилжүүлсэн билээ.


Төрийн байгуулалтын байнгын хороо 2021 оны 5 дугаар сарын 27-ны өдрийн хуралдаанаараа “Түр хороо байгуулах тухай” Улсын Их Хурлын тогтоолын төслийн анхны хэлэлцүүлгийг явууллаа.


Байнгын хорооны хуралдаанаар тогтоолын төслийн анхны хэлэлцүүлгийг явуулах үед төслийн талаар зарчмын зөрүүтэй санал гараагүй тул Улсын Их Хурлын гишүүн Х.Нямбаатар Монгол Улсын Их Хурлын чуулганы хуралдааны дэгийн тухай хуулийн 39 дүгээр зүйлийн 39.22-т заасныг баримтлан төслийг анхны хэлэлцүүлгээр батлах горимын санал гаргасныг хуралдаанд оролцсон гишүүдийн олонх дэмжсэн болно.


Улсын Их Хурлын эрхэм гишүүд ээ,  “Түр хороо байгуулах тухай” Улсын Их Хурлын тогтоолын төслийн анхны хэлэлцүүлгийг явуулсан талаарх Төрийн байгуулалтын байнгын хорооны санал, дүгнэлтийг хэлэлцэн шийдвэрлэж, тогтоолын төслийг баталж өгөхийг та бүхнээс хүсье. Анхаарал тавьсанд баярлалаа.

Г.Занданшатар: Байнгын хорооны санал, дүгнэлттэй холбогдуулан асуулт асуух Улсын Их Хурлын гишүүд байна уу. Асуулт алга байна.

Ганбат гишүүнээр тасаллаа. Цахимаар 1 гишүүнээр тасаллаа.

Цахимаар 1 гишүүн асуулт асууна. Жигжидсүрэнгийн Чинбүрэн гишүүн.


Ж.Чинбүрэн: Сайн байцгаана уу. Ер нь түр хороо байгуулахыг дэмжиж байгаа. Мэдээж энэ том хот гэдэг их айлын түгжрэлийн асуудал, олон олон асуудал байгаа. Эрүүл мэндийн хүртээмжтэй байдал гээд олон асуудлууд байна. Би түр хороог дэмжиж байгаа. Түр хороог харин удирдах, энэ түр хороог хотын гишүүдээ нэгтгэх хүний талаар та бүхнээс санал сонсмоор байна. Энэ дээр ямар шалгуураар хүн тавьж байгаа вэ. Ямар шалгуур байх ёстой вэ. Энэ дээр хариулт өгөөч ээ.

Г.Занданшатар: Байнгын хорооны дарга. Жамъянхорлоогийн Сүхбаатар гишүүн.


Ж.Сүхбаатар: Түр хорооны даргыг бол түр хорооны гишүүд сонгоно. Мэдээж сая .... /бичлэг тасалдав/. Дарга болох ёстой. Тэгээд яах вэ ер нь явж ирсэн жишгээр бол тогтоолын төслийг Бат-Амгалан гишүүн маань бусад гишүүдээ уриалаад гарын үсэг зураад санаачилсан байгаа. Тэгэхээр миний ойлгож байгаагаар Бат-Амгалан гишүүн маань ер нь гишүүдийнхээ санаа оноог аваад зохицуулаад ингээд Улаанбаатар хотын чиглэлээр зориг зүрх, тэгээд цаг хугацаа заваа гаргаад араас нь явна гэж ойлгож байгаа. Ер нь парламентын жишиг бол тогтоолын төсөл санаачлагч нь илүү боломж жишиг эдлээд явчихдаг юм. Тэгээд яах вэ гишүүд нь дэмждэг. Тэгээд танд өөр санал бодол байгаа бол яах вэ түр хороо дээрээ бид нар ярьж болно л доо. 

Г.Занданшатар: Гишүүд асуулт асууж, хариулт авч дууслаа.

Байнгын хороо “Түр хороо байгуулах тухай” Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасныг дэмжье гэсэн саналын томьёоллоор санал хураалт явуулна.


Бүртгэлийн санал хураалт явуулна. Гишүүдийг бүртгэнэ. Бүртгэлдээ хамрагдаагүй гишүүдийг тасалсанд тооцно шүү.


21 гишүүн ирцэд байгаа мөртлөө бүртгэлд орохгүй байна. Энэ 21 гишүүнд анхааруулаарай.

Одоо туршилтын санал хураалт явуулъя. 


18 гишүүн бүртгэлд орохгүй байна шүү.

Ингээд Байнгын хороо “Түр хороо байгуулах тухай” Улсын Их Хурлын тогтоолын төслийг анхны хэлэлцүүлгээр нь батлах горимын санал гаргасныг дэмжье гэсэн саналын томьёоллоор санал хураалт явуулъя.


Санал хураалтад 39 гишүүн оролцож, 22 гишүүн дэмжиж, 56,4 хувийн саналаар санал дэмжигдлээ.

Горимын санал дэмжигдсэн тул “Түр хороо байгуулах тухай” Улсын Их Хурлын тогтоолын төслийг баталъя гэсэн саналын томьёоллоор санал хураалт явуулъя.


51,3 хувийн саналаар санал дэмжигдлээ. Тогтоолын төсөл батлагдлаа.

Хэлэлцэх дараагийн асуудалд орно.


Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийн эцсийн хэлэлцүүлгийг явуулна.


Төслийг эцсийн хэлэлцүүлэгт бэлтгэсэн талаарх Нийгмийн бодлогын байнгын хорооны танилцуулгыг Улсын Их Хурлын гишүүн Цэндийн Сандаг-Очир танилцуулна.

Ц.Сандаг-Очир: Баярлалаа.

Улсын Их Хурлын дарга, эрхэм гишүүд ээ,
Улсын Их Хурлын гишүүн Т.Энхтүвшин, Х.Болорчулуун, Г.Ганболд, Н.Наранбаатар, Ц.Сандаг-Очир нараас 2021 оны 5 дугаар сарын 13-ны өдөр Улсын Их Хуралд өргөн мэдүүлсэн Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийн анхны хэлэлцүүлгийг Улсын Их Хурал 2021 оны 5 дугаар сарын 27-ны өдрийн чуулганы нэгдсэн хуралдаанаар хэлэлцэж, эцсийн хэлэлцүүлэгт бэлтгүүлэхээр Нийгмийн бодлогын байнгын хороонд шилжүүлсэн билээ.
Нийгмийн бодлогын байнгын хороо 2021 оны 5 дугаар сарын 27-ны өдрийн хуралдаанаараа Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийн эцсийн хэлэлцүүлгийг Монгол Улсын Их Хурлын чуулганы хуралдааны дэгийн тухай хуулийн 42 дугаар зүйлд заасны дагуу явуулсан болно.
Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийн эцсийн хувилбарын төсөл болон эцсийн хэлэлцүүлэгт бэлтгэсэн талаарх танилцуулгыг Та бүхэнд тараасан.
Улсын Их Хурлын эрхэм гишүүд ээ,
Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийн эцсийн хэлэлцүүлэгт бэлтгэсэн талаарх Нийгмийн бодлогын байнгын хорооны танилцуулгыг хэлэлцэн шийдвэрлэж, хуулийн төслийг эцэслэн баталж өгөхийг Та бүхнээс хүсье. Баярлалаа.
Г.Занданшатар: Байнгын хорооны танилцуулгатай холбогдуулан асуулт асуух Улсын Их Хурлын гишүүд байна уу.
Алга байна.

Цахимаар байна уу. Алга байна.

Гишүүд асуулт асууж, хариулт авч дууслаа. Асуултгүй байна.

Тийм учраас Нийгмийн даатгалын тухай хуулиудыг хэрэглэх журмын тухай хуулийн төслийг эцэслэн батлах бэлтгэл хангуулахаар Нийгмийн бодлогын байнгын хороонд шилжүүлж байна.

Хууль санаачлагчид болон ажлын хэсэг байхгүй бол дэгийн тухай хуульд эцэслэн батлах үе шатыг хойшлуулж болно.
Ингээд Байнгын хороо эцэслэн батлуулах хувилбарыг бэлтгэж гишүүдэд тараасан байгаа.

Гэхдээ Нийгмийн даатгалын тухай хуульд өөрчлөлт оруулах тухай хуулийн төслийг эцэслэн батлах асуудлыг хойшлуулж байна.
Өнөөдрийн нэгдсэн хуралдаанаар хэлэлцэх асуудал дууссан тул хуралдаан өндөрлөснийг мэдэгдье.

Дууны бичлэгээс буулгасан:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ                                    П.ОЮУНГЭРЭЛ

